


mogqda. Shu nuqtayi nazardan qaraganda, ma’naviy borliq subyektiv vogelik sifatida uchta ontologik dara-
jagaega, kechinmalar darajasi, anglash darajasi, o‘zaro munosabat darajasi (va’'ni, hissiylik, intellekt, iroda)
[1;13-b.].

Shu ma’noda, xavfsizlik, avvalo, insonning mavjudligi, ijtimoiy munosabatlarning uzluksizligi va
Jamiyat taraqqiyotining muayyan darajadagi barqarorligini ta’'minlovchi fundamental shart sifatida qarali-
shi lozim. Insonning o°‘z hayoti va faoliyatini xavfsiz muhitda tashkil etishi nafaqat jismoniy muhofazaga,
balki uning huquq va erkinliklari, qadr-qimmati, ijtimoiy identikligi, e’tiqod va garashlarining daxlsizligi
bilan ham bevosita bog‘liqdir. Shu sababli xavfsizlik fenomeni ijtimoiy borligning turli gatlamlarini bir-
lashtiruvchi, moddiy va ma’naviy jarayonlami o‘zaro bog‘lovchi murakkab kategorivaviy hodisa sifatida
namoyon bo‘ladi.

Tadqiqot metodologiyasi (Research Methodology). Mazkur tadgiqotda xavfsizlik fenomenining
ijtimoiy-falsafiy mazmunini ochib berishda dialektik, tizimli, aksiologik, ontologik va fenomenologik yon-
dashuvlar metodologik asos sifatida qo‘llanildi. Tadqgiqot jarayonida analiz, sintez, giyosiy tahlil, umum-
lashtirish va konseptualizatsiya usullaridan foydalanilib, xavfsizlik fenomenining barqarorlik va ijtimoiy
taraqqiyot bilan dialektik birligi asoslandi.

Tahlil va natijalar (Analysis and results). Xavfsizlik fenomenining nazariy ildizlari insoniyatning
1jtimoiy tajribasi va falsafiy tafakkuri shakllangan dastlabki davrlarga borib tagaladi. Qadimgi dunyo muta-
fakkirlarining inson mavjudligi, jamiyatning ichki tartibi, davlatning yaxlitligi va fugarolarning farovon ha-
votini ta’minlash bilan bog‘liq qarashlari xavfsizlik g‘oyasining dastlabki konseptual asoslarini tashkil et-
gan. Xususan, “Xavfsizlik haqidagi dastlabki g‘oyalar gadimgi mutafakkirla —Platon, Aristotel, Gippokrat,
Epikur asarlarida aks etgan. Platon "xavfsizlik" tushunchasini "adolat", "yaxshilik", “ehtiyotkorlik" kabi
kategoriyalar bilan belgilaydi va "xavf" tushunchasi salbiy kategoriyalar: "adolatsizlik", "yovuzlik" bilan
bog‘liq. Shuningdek, u shaxsga tahdid soladigan xavflar oxir-oqibat jamiyat va davlatga tahdid soladi degan
xulosaga kelgan. Aristotel o°z asarlarida davlat xavfsizligi masalalarini birinchi o‘ringa qo‘ygan, keyin esa
fagat jamiyat va shaxs. Yana bir qadimgi faylasuf Epikur xavfsizlikni eng oliy ne’mat sifatida baholaydi:
"Odamlardan xavfsiz yashash uchun har ganday vosita tabiiy ne'matlarni anglatadi” [2]. Bugugngi kundagi
ilmiy ta’riflarga e’tibor qaratsak, “Xavfsizlik” —oyektga xavf va tahdid soluvchi omillarni bartaraf qilish
imkoniyatining mavjudligi, bu tahdidlargaqarshi turuvchi mexanizmning mavjudligi demakdir’[3;422]

Xavfsizlik paradigmasi “mustahkam ijtimoiy immunitet ni anglatadi, ya'ni, jamiyat va individning
axborot ogimlari orqali targalayotgan epistemik, gnooseologik va aksiologik tahdidlar oldidagi bargarorli-
gini ifodalaydi. Ispan olimi M.Castells ta’kidlaganidek, “axborot davrida jamiyatdagi asosiy jarayonlar pul,
axborot, texnologiva va g‘oyalar oqimi atrofida shakllanadi. Bu ogimlar turli joylarda bo‘lgan odamlar va
tashkilotlarni bir tarmoq orgali bog‘lab qo‘yadi” [4;442-b.]. Bunday sharoitda xavfsizlikning mohiyati - bu
shunchaki axborot oqimini nazorat gilish emas, balki axborotning jamiyat tafakkuriga kirib borish darajasi
va shaklini aniqlash, uning ma’naviy madaniyat bilan uyg‘unligini ta’minlashdir. Shu bois xavfsizlikning
ijtimoiy-falsafiy talqini jamivatda “axborot etikasi”, “axborot suvereniteti”, “axborot adolatparvarligi” kabi
yangi konseptual tushunchalarni shakllantiradi.

Xavfsizlik paradigmasining epistemologik talgini esa axborot hagigatining mohiyatiga alogador.
Postmodemistik falsafa vakillari, xususan, J.Bodriyyar, M Kastels, E. Toffler tomonidan ilgari surilgan “si-
mulakrlar” va “hiperreal” konsepsiyalari axborot haqigatining o‘rnini ko‘rinishlar egallaganligini ko‘rsata-
di. Shu fikrlar o°zbekistonlik tadqgiqotchilar tomonidan ham rivojlantirildi. Sh.B. Tursunova quyidagicha
yozadi: “Axborot xavfsizligi siyosati, birinchi navbatda, korxonada axborot xavfsizligini ta’minlashning
magqgsad va vazifalarini faoliyatga singdirish uchun zarurdir. Faoliyat yuritayotgan har bir xodim shuni
tushunishi kerakki, xavfsizlik xodimi nafaqat ma’lumotlar chiqib ketishini tekshiruvchi, balki kompaniya
xatarlarini minimallashtirish va shu sababli kompaniva rentabelligini oshirishda yordamlashuvchidir” [5;
295-b.]. Shu nuqtayi nazardan, axborot xavfsizligi paradigmasi g°oya, tafakkur va dunyogqarashlar maydo-
nidagi muvozanatni ta’minlovchi gibrid platforma sifatida shakllanmogqda. Bu gibridlik esa ijtimoiy-falsa-
fiv ongda yangi mezonlarni: ragamli etikani, ong mustaqilligini, informatsion immunitetni shakllantirish-
ni taqozo qiladi. N . Kodirov ta’kidlaganidek: “Ma’naviy tajovuz shakllarining aksariyati informatsion xuruj
va uydirmalarni tarqatish orqali yuz bermogda. Bugungi kunda tobora kuchayib borayotgan bunday xatar-
larga qarshi doimo sergak, ogoh va hushyor bo‘lib yashashimiz zarur. Bunday tahdidlarga garshi har tomon-
lama chuqur o‘ylangan, puxta ilmiy asosda tashkil etilgan, muntazam va uzluksiz ravishda olib boriladigan
ma’naviy tarbiya bilan javob berish mumkin” [6;655-b.].

Ijtimoiy-falsafiy yondashuvga ko‘ra, xavfsizlik paradigmasi ijtimoiy ongda mavjud bo‘lgan kutish-
lar, qo‘rquvlar va identitetlar orqali shakllanadi. Shu bois bu tushuncha konstruktivistik yondashuv bilan

